4-րդ կրթական հարթակ
                                                                                                           1-ին շաբաթ
[bookmark: _Hlk113440453]Ծանոթություն։ 
· Դասը սկսել դպրոցի ուխտով։ Անհրաժեշտության դեպքում ուխտի տեքստը նորից մեկնաբանել։
· Ծանոթանալ աշակերտների հետ, հարցերի օգնությամբ քննարկել ամառային արձակուրդները
· Վերհիշել այբուբենը, տառ/հնչյուն, գոյական, եզակի, հոգնակի, հոմանիշ և հականիշ սահմանումներն ու բացատրությունները։ Բերել օրինակներ։
· Տառը գրում ենք և կարդում, հնչյունը լսում ենք և արտասանում։
· Առարկա և անձ ցույց տվող բառերը կոչվում են գոյականներ։
· Գոյականները պատասխանում են ի՞նչ, ինչե՞ր, ո՞վ, ովքե՞ր հարցերին
· Տուն (ի՞նչ), ծաղիկներ (ինչե՞ր), մայրիկ (ո՞վ), տղաներ (ովքե՞ր)
· Եզակի – մեկ հատ, հոգնակի – մեկից ավելի
· Աղջիկ (եզակի),   տետրեր (հոգնակի)
· Հոմանիշ – իմաստով մոտ բառեր,  հականիշ - իմաստով հակառակ։

 Նոր դաս։
· Հայրենիք /բանաստեղծություն/, Գյուրջինյան, 3-րդ դասարան, էջ 4
· Բառագիտություն -  թեմատիկ բառերի բացատրություն, ուղղագրություն,  թեմատիկ հոմանիշներ և հականիշներ
· Քերականություն – Արմատ և ածանց։ Ածանցավոր բառերի կազմությունը։ 
· Մշակույթ – Թոնիր, էջ 6: 
Հարցեր և առաջադրանքներ առարկայի չափորոշչային նվազագույն պահանջների կատարումը ստուգելու համար․
· Դասարանում կարդալ և վերլուծել «Հայրենիք» բանաստեղծությունը։
· Ի՞նչ էր պատկերել երեխան իր նկարում։
· Ի՞նչ տեղանուններ կային բանաստեղծության մեջ։
· Ինչպե՞ս անվանեց երեխան իր նկարած պատկերը։
· Ինչպիսի՞ կենդանիներ էր պատկերել երեխան իր նկարում։
· Բացատրել տրված բառերի իմաստը՝ բազմել, մանգաղ, սրոց, փարախ։
· Գտնել տրված բառերի հոմանիշները՝ գագաթ, սար, ժպտուն, շինություն։
· Սովորել տրված բառերի ուղղագրությունը՝ ճանապարհ, ձգել, թուղթ, օրորոց, արև։
· Գտնել տրված բառերի հականիշները՝ քնել, առանձին։

· Երեխան իր նկարում պատկերել էր տուն, այգի, արև, կենդանիներ, սար, օրորոց, ճանապարհ և իր պապիկի տունը։
· Բանաստեղծության մեջ նշված տեղանուններն էին․ Երևան, Սևան և Արարատ։
· Իր նկարած պատկերը երեխան անվանեց «Հայրենիք»։
· Երեխան իր նկարած պատկերում նկարել էր ընտանի կենդանիներ։
· Տրված բառերի բացատրություններն են․
· Բազմել- հանդիսավոր կերպով նստել
· Մանգաղ- ձեռքի սրածայր և կարճ գործիք՝ խոտ հնձելու համար
· Սրոց- հատուկ քար, որով սրում են մանգաղը
· Փարախ- ոչխարներին պահելու տեղ՝ գոմ։
· Տրված բառերի հոմանիշներն են․
· Գագաթ- կատար
· Սար-լեռ
· Ժպտուն- ժպտացող
· Շինություն- շենք։
· Տրված բառերի հականիշներն են․
· Քնել- արթնանալ
· Առանձին- միասին, ընդհանուր։
[bookmark: _Hlk113492228]Քերականություն- Արմատ և ածանց, զրույց ածանցի տեսակների, ածանցավոր բառերի և դրանց կազմության մասին։
[bookmark: _Hlk113492117]Հարցեր և առաջադրանքներ․
· Ի՞նչ է ածանցը։
· Ածանցների տեսակները։
· Ո՞ր բառերն են կոչվում ածանցավոր բառեր։ Բերել օրինակներ։
Հարցերին պատասխանելու և առաջադրանքները կատարելու համար երեխան պետք է իմանա․
· Բառասկզբին կամ բառավերջում ավելացող մասնիկները, որոնք փոխում են բառի իմաստը, կոչվում են ածանցներ։ Ածանցը, որպես առանձին բառ՝ իմաստ չի արտահայտում։  Բառի հիմնական մասը կոչվում է արմատ։ Օրինակ՝ 
· Հայր (արմատ) + իկ (ածանց) = հայրիկ (նոր բառ)
· Ածանցները լինում են՝ նախածանցներ և վերջածանցներ։ Այն ածանցները, որոնք ավելանում են բառասկզբում, կոչվում են նախածանցներ։ Այն ածանցները, որոնք ավելանում են բառավերջում, կոչվում են վերջածանցներ։ Օրինակ՝
· անտուն = ան (նախածանց) + տուն (արմատ)
· դպրոցական = դպրոց (արմատ) + ական (վերջնածանց)
· Ածանց ունեցող բառերը կոչվում են ածանցավոր բառեր։ Օրինակներ՝ 
· խմոր+եղեն (վերջնածանց) = խմորեղեն,
· ան (նախածանց) + համ= անհամ
· թագ+ուհի (վերջնածանց) = թագուհի
· խոզ+ուկ (վերջնածանց) = խոզուկ և այլն։
Մշակույթ- Թոնիր, էջ 6:
[bookmark: _Hlk113492740]Հարցեր և առաջադրանքներ․
· Որտե՞ղ և ինչի՞ց են պատրաստում թոնիրը։
· Ի՞նչ կարող են եփել թոնրի մեջ։
· Ինչպե՞ս էր կոչվում տան այն հատվածը, որտեղ գտնվում էր թոնիրը։
· Ինչպիսի՞ վերաբերմունք ունեին հայերը թոնրի նկատմամբ։
· Այժմ հայկական գյուղերում որտե՞ղ են գտնվում թոնիրները։
· Թոնիրը գտնվում  է գետնի տակ, այն պատրաստում են կավից։
· Թոնրի մեջ կարող են հաց թխել, եփել ճաշ կամ խորոված։
· Տան այն հատվածը, որտեղ գտնվում էր թոնիրը կոչվում էր թոնրատուն։
· Հայերը թոնրի նկատմամբ ունեին հատուկ վերաբերմունք։
· Այժմ հայկական գյուղերում թոնիրները գտնվում են առանձին շինություններում։
[bookmark: _Hlk113492147]Հարցերին պատասխանելու կամ առաջադրանքները կատարելու համար սովորողը պետք է կարողանա․
· Սահուն կարդալ դասանյութը և վերարտադրել սեփական խոսքերով, բնութագրել դասանյութի հերոսներին և պատասխանել դասավերջի հարցերին։
· Հասկանալ հետևյալ հասկացությունները՝
· Տառ/հնչյուն, գոյական, եզակի, հոգնակի, հոմանիշ, հականիշ, արմատ, ածանց և ածանցների տեսակները։
· Քերականական նյութն ամրապնդել վարժությունների միջոցով և բերել օրինակներ
· Մասնակցել խմբային աշխատանքներին։


